
PHILEMON

Paul-hu Philemon jejamijade johoje.

10 asé'e Philemon nosi aemo'aeme no'o bimu-
voromo mu vaejanue aho na Iesu Keriso-are
jOéni savoji gagore hijaje aho Paul na'o nosi oe
Timothy'o noro nig'iro jasi Orire jejamijo.

2 0 Apphia nosi ma'inoho o no'o gemu mae
Satan'o muorovaje aho Archippus o Philemon
jasi osare gagovarue ekaresia aribdvioho éhu'o
jejémijo.

3 Na nege God nosi Vavuohu'o Bada
Iesu Keriso'o hué baeromo ajémijego maro
raromo'irarijego.

Philemon-hu Iesu mae uehorovoromo God-are
aribovi hué baejévondvade johoje.

4 Philemon Paul naehu God-are Orire jo
jové'iroho naro jasi johu'o jovoromo nasi God
hesi 6rire hué mae uavajeje. 5 Ehesi béhoho naro
hejajeje aéro jasi joho atoromo uvoruomego: Jero
God-are aribdvioho aho'obéhe hué baejévoromo
Bada Iesuare orire mae uehorovanue héjo. Ehi

heromo éhuni God mae uaromo 5 _éninamiromo
uavajeje: God jero ajaminego Philemon no'o

gemuore mae uehorovavajohuro éhuro hesi
simanoho jiororovoromo Kerisohu bojamuijaje
hué maho bodvioho bise'oho ga avoho'irajo.
7 Oho jaehu God-are aribévie aho'obéhe hué
baejévanohuro éhuro jabesi dé vdvobajo'oho

sanuovéhé'e jave. FEhuro na dé mae jevego
nimoroho avohajeje.

Onesimus Philemon'o hiromo ju'ebijé'éro
sionéro 6'ego Philemon-hu hesi sisé uehorovoromo
vuonugoromo réhu maho baerohe johoje.

8Ja €hi ji€'e hué baejé'e ae javé'ego éhuni ave
joho ua'ié'e. Na nego'ibejo na Keriso-are ihore
darugo'e joho bojamiromo ua'ibejo: Jasi muoho
vaejéjo. 9 Rohu bogo éhioho é'ejo. A'i ja hué
baejé'e ae javé'ego éhuni naehu nimaje joho ma-
sanu'e majahi'ejo. Paul na Iesu Keriso-are jo
majéhijaje ae jevo'i aviavejo'e na hesi joéni savoji
gagore hijaje aéro jevé'éro 10 éhuni naehu hué
baejaje harihu hesi j0éni naro jasi Orire ave joho
uave. Naro savoji gagore hiromo ajamamu huro
Keriso baejadeje. Ehuro hu nasi harihe jianove.
Na Onesimus-are joho uave. 11 Onesimus-are iho
hesi béhoho ajamuijaje ahoje. R6hu hu urimo ja'o
hiromo jasi muemu vaejahadevaroho evaroho
jasi 6riroho bogo avo'avoho ajamindvadeje. Rohu
avevejo'oho Keriso baejé'éro ja'o na'o ajamuijaje
aeje.

12Tae na nugo'o'irdgoro é'e vuonoro'o 6'oromo
jasi muemu vaejaho'irbhego. Rohu hu 6'iramu
nasi dé vovobajo'e aho'o hu'o jio'é'e. 13 Naro
Onesimus ma'eno'ibejo éhuro iae na mae
jevo'ibejo.  Keriso-are jO ma hesi joéni na
savoji gagore hijego Onesimus-ro na'o gemu
mae hiromo ja'o réromo ajemi'irbhego éhuni
ma'eno'ibejodoho réhu bogo ma'eno'ejo. 14 Ja
bogo uevé'e naehu Onesimus éma ma'ené'oho
na bijénege hu jasi muemu vaejahaje aego. Ehesi

béhoho Onesimus-ro ja'o réromo a]eml 1rohego
naremuéremu nimoromo hu ma'ené'oho sisé jio'i
a'i jaehu nimoromo Onesimus-hu na ajemijoro
uavé'oho iae maeje. Rohu jasijoho bogo baejé'éro
jevé'éro éhuni na bogo ma'eno'i jani nugo'o'ejo.

15 Onesimus ja'oho bogo hi'i diré'o goro
majae ma-bisemu hijadeje. Ehesi Dbéhoho
nani hu vuonoro'd 0'ego jero ma-ioro'ioremu
bae'iranego. 16 Avevejo'oho hu bogo ma-
jasi muemu vaejahaje aho jio'i a'i jasi hué
baejanue 0 maeje. Iae na hesi orire borémo
béhe uehorovajeje. Rohu jero na iosiremiromo

boromo_mae hu uehorovo avoho'anue é hesi
béhoho hu jasi mu vae]aha]e ae jioromo ja'o hu'o

Badare ae gemuoho jévé'ego.

17 Ehuni jaehu uvé'oho: Paul Philemon na'o
havaje ae ho uvé'oho éhuro jaehu na rajehiromo
baejevo'ibejanéhi Onesimus 0'ego €hi rajahiromo
baene. 18 Huhu mami'e mu sisé vaejavadoho
0 jasi mae sisé'e bojami'irohoho bogo bojami-
jadoho uevego naro hu'o réromo jasi 6rire mana
bojami'iro. 19 Paul naro ave joho nasi 6véro
jajivoromo uave: Iae naro manaho bojami'ejgjo.
Rohujaehumana ajemi'irane joho na bogo ua'ejo.
Ehesi béhoho naro ja ajamijamu jero Keriso
baejé'éro éhu'éro bogo siséroho va'i maro va'o
hesi jave. RoOhu é joho bogo ua'ejo. 20 Io'o
0ho naehu nimaje joho Badare joéni ejehego mae
jevo'i. Ejehoromo €huro Keriso-are ihoro nasi dé
vovobajo'oho sanuovehone.

21 Rohu na uehorovoromo uve: Naehu ni-
maje joho ejeho'anuéromo ave surire joho jajive.

Iae na garomo uve: Naehu uavaje joho jero
eromo réhu go'o dore vae avoho'anuéjo. 22 R6hu
naehu hi'irode réhohu'o avohehone.  Ehesi
béhoho na uehorovoromo uve: Jeméhu nasi joéni
éninamijarujohuro éhuro God-ro ajemi'iramu na
savoji gagore jioromo horOromo jemesi Orire
0'ejojo.

Christian ae goehu gbehu Philemon jejamijare
Jjohoje.

23 R6hu Iesu Keriso-are joéni na'o savoji gagore
hijaje aho Epaphras-ro jasi Orire jejamije. 2¢O
Mark Aristarchus Demas Luke éhi na'o gemu
mae Keriso-are mu vaejarue aribovioho jabu'o
jasi Orire jejamijo.

25 Bada Iesu Kerisoro jemesi aru'ahohu'o
jloromo hué baeromo ajéminOvo'é'e. Ahia
mino'e.

